დანართი N3

ზოგადსაგანმანათლებლო დაწესებულებაში კრიზისულ სიტუაციებზე რეაგირების ინსტრუქცია


ინსტრუქციის შექმნის მიზანი
წინამდებარე ინსტრუქცია წარმოადგენს კრიზისის გარკვეულ სიტუაციებზე, გარდა მწვავე კონფლიქტისა, მყისიერად რეაგირების წესებს კრიზისული სიტუაციის აღმოფხვრისა და აღდგენითი პროცესის წარმართვის მიზნით. 


ტერმინთა განმარტება
ა) სუიციდური ქცევა - სუიციდური აქტივობის ნებისმიერ შინაგან და გარეგან ფორმა, რომელიც მიმართულია საკუთარი სიცოცხლის ხელყოფისაკენ.
ბ) სუიციდი - თვითმკვლელობა ნივთმტკიცებით (ექსპლიციტური ან იმპლიციტური), რომელიც მიუთითებს, რომ პიროვნებას განზრახული ჰქონდა თავის მოკვლა. 
გ) სუიციდის მცდელობა - თვითდაზიანებადი ქცევა, რომელიც ფატალურად არ დასრულდა, თუმცა გარემოებები მიუთითებს, რომ პიროვნებას თავის მოკვლა ჰქონდა განზრახული. 
დ) დაუსრულებელი სუიციდი - პოტენციურად თვითდაზიანებადი ქცევა მტკიცებულებებით, რომ პიროვნებას განზრახული ჰქონდა თავის მოკვლა, თუმცა შეწყვიტა მცდელობა მანამდე, სანამ ფიზიკური დაზიანება იჩენდა თავს. 
ე) თვითდაზიანება - საკუთარი თავის მიმართ მიზანმიმართული დესტრუქციული ქმედება ტკივილისა ან  ზიანის მიყენების მიზნით, თავის მოკვლის განზრახვის გარეშე.




კრიზისულ სიტუაციებზე რეაგირებაზე პასუხისმგებელი რგოლი
ზოგადსაგანმანათლებლო დაწესებულებაში (შემდგომ - სკოლა) არსებულ კრიზისულ სიტუაციებზე, გარდა მწვავე კონფლიქტური სიტუაციისა, მყისიერად რეაგირება სკოლაში კრიზისის მართვის შიდა და გარე ჯგუფების ვალდებულებაა. 



 სუიციდი სკოლის გარეთ

კრიზისის მართვის შიდა ჯგუფის (შემდგომ - შიდა ჯგუფი) პირველადი რეაქცია
· შიდა ჯგუფის მობილიზება; 
· კრიზისული მდგომარეობის შესაბამისად რეაგირება;
· დაკავშირება კრიზისის მართვის გარე ჯგუფთან (შემდგომ - გარე ჯგუფი).

შიდა და გარე ჯგუფების მიერ გასატარებელი ღონისძიებები
· შიდა ჯგუფი იძიებს ინფორმაციას, გადაამოწმებს ფაქტებს; 
· სკოლამ თავი უნდა შეიკავოს დაუდასტურებელი ინფორმაციის გასაჯაროებისგან და საჭიროების შემთხვევაში განაცხადოს, რომ ინფორმაციის გადამოწმების ფაზაშია, დანართი N3.6-ით გათვალისწინებული რეკომენდაციების შესაბამისად; 
· მოსწავლეებში დადასტურებული ინფორმაცია ვრცელდება მხოლოდ მაშინ, როდესაც  შიდა ჯგუფის წარმომადგენელს გარდაცვლილი მოსწავლის ოჯახთან ექნება კომუნიკაცია;
· შიდა ჯგუფი ხვდება სკოლის თანამშრომლებსა და საჭიროების შემთხვევაში, გარდაცვლილი მოსწავლის თანაკლასელების მშობლებს/კანონიერ წარმომადგენლებს დაზუსტებული ინფორმაციის, სამომავლო გეგმებისა და მოსწავლეთა ქცევაში საყურადღებო ნიშნების გასაცნობად (მსგავსი შეხვედრა შეიძლება მოეწყოს რამდენიმეჯერ, საჭიროების გათვალისწინებით). იმ შემთხვევაში თუ შიდა ჯგუფი ვერ უმკლავდება აღნიშნულ ვალდებულებას, შიდა ჯგუფის მიმართვის საფუძველზე გარე ჯგუფი უზრუნველყოფს შეხვედრების ჩატარებას;  
· სკოლის წარმომადგენლები/მანდატურები/უფლებამოსილი პირი და მშობლები/კანონიერი წარმომადგენლები მომხდარი ფაქტის შემდეგ აკვირდებიან მოსწავლეებს. თუ მოსწავლეს აღენიშნება პრობლემური ქცევა, კლასის დამრიგებელი და მანდატური/უფლებამოსილი პირი მშობელს/კანონიერ წარმომადგენელს კონსულტაციას უწევენ მოსწავლის სსიპ საგანმანათლებლო დაწესებულების მანდატურის სამსახურის ფსიქო-სოციალური მომსახურების ცენტრში (შემდგომ - ფსიქოსოციალური მომსახურების ცენტრი) გადამისამართების თაობზე და მანდატური/უფლებამოსილი პირი ამისამართებს მოსწავლეს ცენტრში; 
· საჭიროების შემთხვევაში, შიდა ჯგუფი და გარე ჯგუფი (მიზანშეწონილია აღნიშნულ შემთხვევაში გარე ჯგუფი დაკომპლექტებული იყოს ფსიქო-სოციალური მომსახურების ცენტრის თანამშრომლებით) გეგმავენ გარდაცვლილის კლასთან საკონსულტაციო შეხვედრას; მოსწავლის სუიციდის შემდეგ არსებობს მიბაძვის დიდი საფრთხე თანატოლების მხრიდან, ამიტომაც ჯგუფები აფრთხილებენ მოსწავლეებს, რომ ასეთი საიდუმლო არასოდეს უნდა დამალონ და თუკი რომელიმე თანატოლს აქვს სუიციდური აზრები ან მიმართავს თვითდაზიანებებს, ამის შესახებ ინფორმაციის უფროსისთვის მიწოდება არ არის დასმენა და ამით შეიძლება სიცოცხლე გადაარჩინონ. 



სუიციდი სკოლაში

შიდა ჯგუფის პირველადი რეაქცია
· კრიზისული მდგომარეობის შესაბამისად რეაგირება;
· მანდატური/უფლებამოსილი პირი/სკოლის დირექტორი/ნებისმიერი პირი დაუყოვნებლივ უკავშირდება სსიპ საზოგადოებრივი უსაფრთხოების მართვის ცენტრს „112“ (შემდგომ - 112)
· ჯგუფის მობილიზება.

შიდა და გარე ჯგუფების მიერ გასატარებელი ღონისძიებები
· თვითმხილველი მოსწავლეების გარიდება უსაფრთხო, მშვიდ გარემოში გადაყვანა, მათზე მეთვალყურეობა, დამშვიდება ზოგადი ფრაზებით: „ჩვენ ყველა დამწუხრებულები ვართ მომხდარით და  მომავალ დღეებში შეიძლება გვქონდეს ემოციური რეაქციები ამ რთულ პერიოდში სკოლა ყველაფერს გააკეთებს, რომ თითოეულმა თქვენგანმა მიიღოთ შესაბამისი მხარდაჭერა“, მოსწავლეების მხრიდან კითხვების დასმის შემთხვევაში პასუხების გაცემა ხდება დანართი N 3.6-ით გათვალისწინებული რეკომენდაციების შესაბამისად. 
· სხვა მოსწავლეებში ინფორმაციის გავრცელების შეზღუდვა
· შემთხვევის ადგილის დაცვა, გადაკეტვა;
· ადგილზე კომპეტენტური ორგანოების მისვლის შემდეგ (პოლიცია, სასწრაფო სამედიცინო დახმარება და ა.შ.) სიტუაციის ორგანიზაციულ მართვას ახორციელებს შიდა ჯგუფი;
· შიდა ჯგუფის მიერ ფსიქო-სოციალური მომსახურების ცენტრთან ერთად დაზარალებულებისთვის პირველადი ფსიქოლოგიური დახმარების დაუყოვნებლივ დაგეგმვა და ორგანიზება;
· პოლიციის საბოლოო განცხადებამდე მხოლოდ ღია ფორმულირებების გამოყენება, როგორიცაა მაგალითად: „შესაბამისი სამსახურები აკეთებენ ყველაფერ შესაძლებელს ადამიანების დასახმარებლად“;
· მხოლოდ პოლიციის მიერ გარდაცვლილის იდენტიფიცირების შემდეგ მომხდარის შესახებ შიდა ჯგუფი ატყობინებს გარდაცვლილის ოჯახის წევრებს/კანონიერ წარმომადგენლს;
· მხოლოდ მას შემდეგ, რაც მსხვერპლი პოლიციის მიერ ერთმნიშვნელოვნად იდენტიფიცირებულია, შესაძლებელია, სხვა პირების  დამშვიდება: „ეს არ არის თქვენი ბავშვი..“ სხვა შემთხვევაში, დანარჩენი ინფორმაციის გაცემა არ შეიძლება;
· შიდა ჯგუფი თანხმდება, თუ როდის, ან როგორ ინფორმირდება მომხდარის თაობაზე სკოლის მასწავლებლები, მოსწავლეები და მშობლები/კანონიერი წარმომადგენლები. ინფორმირებისას შიდა ჯგუფი ხელმძღვანელობს დანართი N3.5-ით გათვალისწინებული რეკომენდაციებით. იმ შემთხვევაში თუ შიდა ჯგუფი ვერ უმკლავდება აღნიშნულ ვალდებულებას, შიდა ჯგუფის მიმართვის საფუძველზე გარე ჯგუფი უზრუნველყოფს ზემოაღნიშნულ პირთა ინფორმირებას;  
· საჭიროების შემთხვევაში, შიდა და გარე  ჯგუფი (მიზანშეწონილია აღნიშნულ შემთხვევაში გარე ჯგუფი დაკომპლექტებული იყოს ფსიქო-სოციალური მომსახურების ცენტრის თანამშრომლებით) გეგმავენ გარდაცვლილის კლასთან საკონსულტაციო შეხვედრას, რადგან მოსწავლის სუიციდის შემდეგ არსებობს მიბაძვის დიდი საფრთხე თანატოლების მხრიდან, ჯგუფების წარმომადგენლები აფრთხილებენ მოსწავლეებს, რომ ასეთი საიდუმლო არასოდეს უნდა დამალონ და თუკი რომელიმე თანატოლს აქვს სუიციდური აზრები ან მიმართავს თვითდაზიანებებს, ამის შესახებ ინფორმაციის უფროსისთვის მიწოდება არ არის დასმენა და ამით შეიძლება სიცოცხლე გადაარჩინონ. 
· სკოლის წარმომადგენლები/მანდატურები/უფლებამოსილი პირი და მშობლები/კანონიერი წარმომადგენლები  მომხდარი ფაქტის შემდეგ აკვირდებიან თვითმხილველ მოსწავლეებს. თუ მოსწავლეს აღენიშნება პრობლემური ქცევა, კლასის დამრიგებელი და მანდატური/უფლებამოსილი პირი მშობელს/კანონიერ წარმომადგენელს კონსულტაციას უწევენ ფსიქო-სოციალური მომსახურების ცენტრში გადამისამართების თაობაზე და მანდატური/უფლებამოსილი პირი ამისამართებს მოსწავლეს; 
· დაუშვებელია სკოლის ტერიტორიაზე მუდმივი გასახსენებელი ადგილის მოწყობა და რაიმე სახის სამგლოვიარო რიტუალის ჩატარება (პანაშვიდი, გასვენება და ა.შ.).




სუიციდის მცდელობა
შიდა ჯგუფის პირველადი რეაქცია
· კრიზისული მდგომარეობის შესაბამისად რეაგირება;
· ფაქტის ყველა შემსწრე პირი ვალდებულია შეეცადოს შეაჩეროს სუიციდის მცდელობა; 
· პირველადი სამედიცინო დახმარების აღმოჩენა (შესაძლებლობის შემთხვევაში);
· შემსწრე პირი/მანდატური/უფლებამოსილი პირი/სკოლის ადმინისტრაცია ან/და ნებისმიერი პირი დაუყოვნებლივ უკავშირდება 112-ს;
· დაუყოვნებლივ უკავშირდება ფსიქო-სოციალური მომსახურების ცენტრს/გარე ჯგუფს.
 

შიდა და გარე ჯგუფების მიერ გასატარებელი ღონისძიებები
· თვითმხილველი მოსწავლეების გარიდება უსაფრთხო, მშვიდ გარემოში გადაყვანა, მათზე მეთვალყურეობა, დამშვიდება ზოგადი ფრაზებით.
· დაუშვებელია სუიციდის მცდელობის მქონე პირის მარტო დატოვება;
· სახიფათო ნივთების მოშორება;
· სკოლის დირექტორი/მანდატური/უფლებამოსილი პირი მომხდარის შესახებ ინფორმაციას აწვდის კლასის დამრიგებელს;
· შიდა ჯგუფის რომელიმე წარმომადგენელი/კლასის დამრიგებელი უკავშირდება კრიზისულ სიტუაციაში მონაწილე მოსწავლის მშობელს/კანონიერ წარმომადგენელს და აწვდის ინფორმაციას მომხდარის შესახებ, მშობელთან/კანონიერ წარმომადგენელთან სატელეფონო საუბრისას გასათვალისწინებელია: საუბრისას მაქსიმალურად მშვიდი ტონი, რათა არ შეშინდეს მოსაუბრე. აუცილებელია მშობელს/კანონიერ წარმომადგენელს მიეწოდოს მხოლოდ გადამოწმებული ინფორმაცია;
· გარე ჯგუფი დაუყოვნებლივ სპეციალურ კონსულტაციას/დახმარებას უწევს დაზარალებულს;
· საგანმანათლებლო დაწესებულების მანდატური/უფლებამოსილი პირი/შიდა ჯგუფის წარმომადგენელი მშობელს/კანონიერ წარმომადგენელს კონსულტაციას უწევს ფსიქო-სოციალური მომსახურების ცენტრში გადამისამართების თაობაზე; მანდატური/უფლებამოსილი პირი ამისამართებს მცდელობის მქონე მოსწავლესა და მის კანონიერ წარმომადგენელს ამისამართებს ფსიქო-სოციალური მომსახურების ცენტრში;
· შიდა მართვის ჯგუფი თანხმდება, თუ როდის ან როგორ ინფორმირდება მომხდარის თაობაზე სკოლის მასწავლებლები, მოსწავლეები და მშობლები. იმ შემთხვევაში თუ შიდა ჯგუფი ვერ უმკლავდება აღნიშნულ ვალდებულებას, შიდა ჯგუფის მიმართვის საფუძველზე გარე ჯგუფი უზრუნველყოფს ზემოაღნიშნულ პირთა ინფორმირებას;  
· საჭიროების შემთხვევაში, შიდა და გარე  ჯგუფი (მიზანშეწონილია აღნიშნულ შემთხვევაში გარე ჯგუფი დაკომპლექტებული იყოს ფსიქო-სოციალური მომსახურების ცენტრის თანამშრომლებით) გეგმავენ გარდაცვლილის კლასთან საკონსულტაციო შეხვედრას, რადგან მოსწავლის სუიციდის მცდელობის შემდეგ არსებობს მიბაძვის დიდი საფრთხე თანატოლების მხრიდან, ჯგუფების წარმომადგენლები აფრთხილებენ მოსწავლეებს, რომ ასეთი საიდუმლო არასოდეს უნდა დამალონ და თუკი რომელიმე თანატოლს აქვს სუიციდური აზრები ან მიმართავს თვითდაზიანებებს, ამის შესახებ ინფორმაციის უფროსისთვის მიწოდება არ არის დასმენა და ამით შეიძლება სიცოცხლე გადაარჩინონ. 
· გარე ჯგუფის წარმომადგენელი ესაუბრება მშობელს და იღებს ინფორმაციას ბავშვის ემოციური და ქცევითი მდგომარეობის შესახებ, აწვდის რეკომენდაციას ბავშვთან შემდგომი მხარდამჭერი კომუნიკაციის თაობაზე;
· სიტუაციის სერიოზულობიდან გამომდინარე, შიდა ჯგუფი განსაზღვრავს ფსიქო-სოციალური მომსახურების ცენტრის, სოციალური მომსახურების სააგენტოს ან სხვა შესაბამისი დაწესებულების ჩართვის საჭიროებას; 
· სკოლის წარმომადგენლები/მანდატურები/უფლებამოსილი პირი და მშობლები/კანონიერი წარმომადგენლები  მომხდარი ფაქტის შემდეგ აკვირდებიან თვითმხილველ მოსწავლეებს. თუ მოსწავლეს აღენიშნება პრობლემური ქცევა, კლასის დამრიგებელი და მანდატური/უფლებამოსილი პირი მშობელს/კანონიერ წარმომადგენელს კონსულტაციას უწევენ ფსიქო-სოციალური მომსახურების ცენტრში გადამისამართების თაობაზე და მანდატური/უფლებამოსილი პირი ამისამართებს მოსწავლეს;  
· სუიციდის მცდელობის შემდეგ, ადგილი აქვს ისეთ ემოციურ რეაქციებს, როგორც დაზარალებულის, ასევე გარშემომყოფების მხრიდან, როგორიც არის დანაშაულის გრძნობა, დაზარალებულის მიმართ აგრესია და ბრაზი, აქედან გამომდინარე მნიშვნელოვანია შიდა ჯგუფმა ფსიქო-სოციალური მომსახურების ცენტრის მხარდაჭერით დაგეგმოს დაზარალებულის სკოლასა და კლასში რეინტეგრაცია. 



სუიციდური აზრები

შიდა ჯგუფის პირველადი რეაქცია
· კრიზისული მდგომარეობის შესაბამისად რეაგირება;
· ინფორმაციის მქონე ნებისმიერი პირი ინფორმაციას აწვდის სკოლის ადმინისტრაციას/მანდატურს/უფლებამოსილ პირს/შიდა  ჯგუფის რომელიმე წარმომადგენელს;
· შიდა ჯგუფი  დაუყოვნებლივ უკავშირდება ფსიქო-სოციალური მომსახურების ცენტრს/გარე ჯგუფს.

შიდა და გარე ჯგუფების მიერ გასატარებელი ღონისძიებები
· ინფორმაციის მიღებისთანავე სკოლის ადმინისტრაცია/მანდატური/უფლებამოსილი პირი/შიდა ჯგუფის რომელიმე წარმომადგენელი ესაუბრება და ამშვიდებს მოსწავლეს;
· შიდა ჯგუფის რომელიმე წარმომადგენელი უკავშირდება კრიზისულ სიტუაციაში მონაწილე მოსწავლის მშობელს/კანონიერ წარმომადგენელს და აწვდის ინფორმაციას მომხდარის შესახებ, მშობელთან/კანონიერ წარმომადგენელთან სატელეფონო საუბრისას გაითვალისწინება შემდეგი რეკომენდაციები: საუბრისას მაქსიმალურად მშვიდი ტონი, რათა არ შეშინდეს მოსაუბრე. აუცილებელია მშობელს/კანონიერ წარმომადგენელს მიეწოდოს მხოლოდ გადამოწმებული ინფორმაცია;
· მანდატური/უფლებამოსილი პირი/სკოლის ადმინისტრაცია მოსწავლეს მოარიდებს სახიფათო ადგილს ან ნივთებს; 
· მოსწავლის მშობლის/კანონიერი წარმომადგენლის სკოლაში გამოცხადებამდე მოსწავლეს ნუ დატოვებთ მარტო;
· კრიზისული სიტუაციის  შესახებ ინფორმაცია კონფიდენციალურია; 
· შიდა ჯგუფის წარმომადგენელი ესაუბრება მშობელს/კანონიერ წარმომადგენელს და იღებს ინფორმაციას ბავშვის ემოციური და ქცევითი მდგომარეობის შესახებ, აწვდის მშობელს/კანონიერ წარმომადგენელს რეკომენდაციას ბავშვთან შემდგომი მხარდამჭერი კომუნიკაციის თაობაზე;
· სიტუაციის სერიოზულობიდან გამომდინარე, შიდა ჯგუფი განსაზღვრავს სხვა დაწესებულების ჩართვის საჭიროებას;
· შიდა  ჯგუფი აკვირდება მოსწავლის მდგომარეობას, კლასის დამრიგებელი და მანდატური/უფლებამოსილი პირი მშობელს/კანონიერ წარმომადგენელს კონსულტაციას უწევენ ფსიქო-სოციალური მომსახურების ცენტრში გადამისამართების თაობაზე და მანდატური/უფლებამოსილი პირი ამისამართებს მოსწავლეს ცენტრში. 



თვითდაზიანება 
შიდა ჯგუფის პირველადი რეაქცია
· კრიზისული მდგომარეობის შესაბამისად რეაგირება;
· შემსწრე პირი ინფორმაციას აწვდის სკოლის ადმინისტრაციას/მანდატურს/უფლებამოსილ პირს.
· პირველადი სამედიცინო დახმარების აღმოჩენა (შესაძლებლობის შემთხვევაში);
· შემსწრე პირი/მანდატური/უფლებამოსილი პირი/სკოლის ადმინისტრაცია ან/და ნებისმიერი პირი დაუყოვნებლივ უკავშირდება 112-ს;
· დაუყოვნებლივ უკავშირდება ფსიქო-სოციალური მომსახურების ცენტრს/გარე ჯგუფს.

შიდა და გარე ჯგუფების მიერ გასატარებელი ღონისძიებები
· ინფორმაციის მიღებისთანავე სკოლის ადმინისტრაცია/მანდატური/უფლებამოსილი პირი/შიდა ჯგუფის რომელიმე წარმომადგენელი ესაუბრება და ამშვიდებს მოსწავლეს;
· შიდა ჯგუფის რომელიმე წარმომადგენელი უკავშირდება მონაწილე მოსწავლის მშობელს/კანონიერ წარმომადგენელს და აწვდის ინფორმაციას მომხდარის შესახებ, მშობელთან სატელეფონო საუბრისას გაითვალისწინება შემდეგი რეკომენდაციები: საუბრისას მაქსიმალურად მშვიდი ტონი, რათა არ შეშინდეს მოსაუბრე. აუცილებელია მშობელს/კანონიერ წარმომადგენელს მიეწოდოს მხოლოდ გადამოწმებული ინფორმაცია;
· მანდატური/უფლებამოსილი პირი/სკოლის ადმინისტრაცია მოსწავლეს მოარიდებს სახიფათო ადგილს ან ნივთებს; 
· მოსწავლის მშობლის/კანონიერი წარმომადგენლის სკოლაში გამოცხადებამდე მოსწავლეს ნუ დატოვებთ მარტო;
· კრიზისული სიტუაციის  შესახებ ინფორმაცია კონფიდენციალურია; 
· შიდა ჯგუფის წარმომადგენელი ესაუბრება მშობელს და იღებს ინფორმაციას ბავშვის ემოციური და ქცევითი მდგომარეობის შესახებ, აწვდის რეკომენდაციას ბავშვთან შემდგომი მხარდამჭერი კომუნიკაციის თაობაზე;
· შიდა  ჯგუფი და მანდატური/უფლებამოსილი პირი მშობელს/კანონიერ წარმომადგენელს კონსულტაციას უწევენ ფსიქო-სოციალური მომსახურების ცენტრში გადამისამართების თაობაზე და მანდატური/უფლებამოსილი პირი ამისამართებს მოსწავლეს ცენტრში. 



დანართი - კრიზისის მართვის ჯგუფის მიერ გასატარებელ ღონისძიებებზე დამატებითი ინფორმაცია
3.1. სუიციდის რისკ-ჯგუფს კონკრეტული ნიშანი  ვერ განსაზღვრავს, თუმცა სუიციდის რისკის ნიშნების არსებობა ყურადღებამისაქცევია და საჭიროებს რეაგირებას. სუიციდის რისკ-ჯგუფს წარმოადგენს:
· დარღვეული ინტერპერსონალური ურთიერთობები, ე.წ. „მარტოსულები“;
· გადაჭარბებული თვითკრიტიკა;
· დაბალი თვითშეფასება;
· სოციალური იზოლაცია;
· პირადი ან ოჯახური პრობლემები;
· სუიციდის მცდელობის ისტორია;
· ახლო გარემოცვაში სუიციდის შემთხვევა;
· სუიციდური აზრები;
· მძიმე სოციალურ-ეკონომიკური მდგომარეობა;
· ძალადობა;
· ახლო წარსულში გადატანილი ძლიერი ტრავმა;
· მშობლების განქორწინება ან ოჯახიდან წასვლა;
· ალკოჰოლის და ნარკოტიკების ავადმოხმარება;
· ანტისოციალური ქცევა;
· იმპულსურობა;
· გახანგრძლივებული დეპრესიული მდგომარეობა - დაქვეითებული გუნებ-განწყობა 2 კვირაზე მეტი ხნის განმავლობაში.




3.2 სუიციდის საფრთხის ზოგადი ნიშნები :
· სიტყვიერი მითითებები ან მუქარა („თავს მოვიკლავ“, „აღარ შემიძლია ასე ცხოვრება”, „ჩემზე აღარ ინერვიულოთ”, „სიცოცხლე აღარ მინდა”, „მოსვენება მინდა” და ა.შ.). მოზარდები ხშირად შეიძლება ხუმრობდნენ სუიციდის შესახებ, ან გამოხატავდნენ გამძაფრებულ ინტერესს მის მიმართ;
· გადაჭარბებული ინტერესი საკუთარ სიკვდილთან დაკავშირებით; ხშირი მსჯელობა თემაზე - „რა იქნება, როდესაც მე ცოცხალი აღარ ვიქნები?”
· დაწყებული საქმეების მოგვარება;
· მისთვის ძვირფასი ნივთების დარიგება/გაცემა;
· გამოსამშვიდობებელი წერილები, თვითმკვლელობის შინაარსის ჩანაწერები დღიურში;
· ურთიერთობების დალაგება - ადამიანი ყველას პატიებას სთხოვს, ვისთანაც როდესმე რაიმე სახის უსიამოვნება ჰქონია;
· დეპრესიული მდგომარეობის შემდეგ გარეგნული კმაყოფილება - ენერგიის მოზღვავება. როდესაც ადამიანი სუიციდის გადაწყვეტილებას საბოლოოდ მიიღებს და მისი განხორციელების გზას დაგეგმავს, ის თითქოს მშვიდდება, რადგან აღარ არის ეჭვებში და ენერგიის მოზღვავებას გრძნობს. ამის გამო, გარშემომყოფებს შეიძლება ეგონოთ, რომ კრიზისმა გადაიარა, რეალურად კი ეს სიტუაცია შეიძლება უფრო საშიში იყოს, ვიდრე ღრმა დეპრესიული მდგომარეობა.
· ძილის დარღვევები - გადამეტებული ძილიანობა ან უძილობა;
· კვებითი დარღვევები - გადამეტებული მადა ან უმადობა;
· ვერ ხედავს საკუთარ თავს მომავალში;
· ქცევის რადიკალური ცვლილებები (მაგალითად მოუწესრიგებელ ადამიანს ყველაფერი წესრიგში მოჰყავს);
· დეპრესიის ნიშნები: დაქვეითებული გუნება-განწყობა, განმარტოვების სურვილი (ხშირად რჩება მარტო საკლასო ოთახში, მარტო მიდის სახლში და ა.შ.);
· ნაცნობებთან და მეგობრებთან ურთიერთობის შემცირება ან მკვეთრად გაზრდა;
· ყოველდღიური საქმიანობისა და ჩვევების შეცვლა;
· სკოლის გაცდენა ქრონიკულ გადაღლილობასთან კავშირში;
· მოტივაციის დაქვეითება; 
· გარეგნული იერის მიმართ შესამჩნევი დაუდევრობა. 


3.3 სკოლაში სიკვდილთან და გლოვასთან გამკლავება 
· მოსწავლეებს თვითონ გადააწყვეტინეთ, სურთ თუ არა დამკრძალავ ღონისძიებებში მონაწილეობის მიღება და ა.შ.
· სამგლოვიარო რიტუალების პროცესში მოსწავლეებს არაფრის კეთება არ უნდა აიძულონ.
· განსხვავებული ეთნიკურ-კულტურული წარმომავლობის ბავშვებთან განსაკუთრებული ყურადღება უნდა მიექცეს იმას, რომ მათ პატივი სცენ ერთმანეთს გლოვის განსხვავებოლობის თვალსაზრისით.
· მოსალოდნელია სიკვდილთან დაკავშირებული მთელი რიგი გაუთვალისწინებელი კითხვები, გამოვლინებები და რეაქციები, რომლებმაც მდგომარეობიდან არ უნდა გამოგვიყვანონ. 
· მიეცით იმის შესაძლებლობა, რომ დასვან კითხვები.
· უპასუხეთ კითხვებს გულწრფელად და დაუყოვნებლივ. აღიარეთ, რომ ყველა კითხვაზე პასუხი არ გაქვთ.
· ნორმალურია, თუ ბავშვები ბევრჯერ ერთსა და იმავე კითხვას დასვამენ. ისინი იძენენ ახალ გამოცდილებებს და კვლავ განმარტებები ესაჭიროებათ. 
· ეხმარება აგრეთვე ისიც, თუ მოზრდილებს გლოვის მიმართ საკუთარი გრძნობების გამოხატვა და სიკვდილის თემაზე ლაპარაკი პირდაპირ შეუძლიათ.
· იყავით ბუნებრივი.
· ორიენტაციისთვის შეიძლება იმოქმედოს იმანაც, თუ მოზრდილები მოყვებიან, როგორ უმკლავდებოდნენ ისინი ბავშვობის ასაკში სიკვდილის თემას. 
· შეთავაზეთ თქვენი მხარდაჭერა, მაგრამ არ შეაწუხოთ ამით. 
· მიეცით სიგნალები, რომ მზად ხართ საუბრისთვის. 
· საუბარში შეიძლება წარმოიშვას ისეთი გრძნობები, როგორიც არის  ბრაზი, სირცხვილი
· არასწორ განზოგადებებს (მაგალითად: „ახლა ყველანი უნდა დავიღუპოთ"; „მე დამნაშავე ვარ") მიეცით სწორი გეზი.
· გააცნობიერეთ, რომ ბავშვები ყველა სიტყვას პირდაპირ, სიტყვასიტყვით იღებენ.
· აუხსენით „სიკვდილის ცნება“ ასაკის შესაბამისად და მიაქციეთ ყურადღება იმას, რომ პრობლემის გადაჭრის გზები შეესაბამებოდეს ბავშვის მოსაზრებების და გაგების შესაძლებლობებს;
· ბავშვის გამონათქვამების სიკვდილის შესახებ მიიღეთ სერიოზულად და არ დასცინოთ მათ;
· ისაუბრეთ მარტივად, მკაფიოდ
· მიუთითეთ იმაზე, რომ მათი რეაქციები ნორმალურია, მაგალითად: „ეს არანორმალურ მოვლენაზე ნორმალური რეაქციაა".


3.4 როდის არის საჭირო პროფესიონალური დახმარება?
გლოვის ფაზებიდან გამომდინარე, მნიშვნელოვანია ვიცოდეთ, რომ მოვლენიდან 40 დღის განმავლობაში ემოციების სიმძაფრე მისაღებია, თუ შემდეგ მოსწავლეები და მასწავლებლები კვლავ ამჟღავნებენ დაუძლეველი მწუხარების ნიშნებს, რეკომენდირებულია პროფესიონალური დახმარების გაწევა. 


3.5 შეთავაზებები ფორმულირებისთვის - გარდაცვალების შემთხვევაში:
· „დღეს დილით შევიტვეთ სამწუხარო ინფორმაცია, რომ XY გუშინ / გუშინ საღამოს / გუშინ ღამით გარდაიცვალა. ძალიან დამწუხრებულები ვართ XY-ის გარდაცვალების გამო და ვუთანაგრძნობთ მის ოჯახს, მეგობრებს.
ოფიციალური ინფორმაციით, XY სიცოცხლე სუიციდით დაასრულა. თანდათანობით გავაცნობიერებთ, რაც მოხდა. შოკის შემდეგ ნელ-ნელა ვიგრძნობთ მწუხარებას. ვისაც მოთხოვნილება აქვს, ვინმეს ესაუბროს - მარტო ან მეგობართან ერთად ან ჯგუფში - შეეხმიანეთ მასწავლებელს ან სკოლის ხელმძღვანელობას. შემდეგ შესაძლებელი იქნება საუბრის ორგანიზება. ეს შეიძლება ჩატარდეს აგრეთვე გაკვეთილის დროსაც“. 
· განტვირთეთ თქვენი მოსწავლეები და მიუთითეთ, რომ ჩვენ ყველა შოკირებულები და დამწუხრებულები ვართ და რომ მომავალ დღეებში კარგად ვერ ვიქნებით. ეს რეაქციები ნორმალურია. ჩვენ უნდა დავრთოთ ამის ნება.
„დღის განმავლობაში და აგრეთვე შემდეგ დღეებში მხარდაჭერის მისაღებად შეგიძლიათ მიმართოთ მასწავლებლებს, რომლებიც დაგაკავშირებენ შესაბამის სპეციალისტებს. სპეციალისტებთან დაკავშირება შეგიძლიათ დამოუკიდებლადაც ცხელი ხაზის მეშვეობით ნომერზე-0800000088.
XY-ის მშობლებთან შევათანხმეთ, რომ  X კლასს (მოსწავლეები, ვინც  XY-ს იცნობდნენ) მონაწილეობის მიღება შეუძლია დაკრძალვის ცერემონიალში. ის ჩატარდება ... დღეს, ... სთ-ზე ეკლესიაში / სასაფლაოზე“.

3.6 მედიასთან კომუნიკაცია
· მნიშვნელოვანი წესი - ინფორმაციის გავრცელებისას ის უნდა იყოს მაქსიმალურად მშრალი, არადრამატული,  არ უნდა აღწერდეს სუიციდის ხერხს, რომელსაც გარდაცვლილმა მიმართა.
· აუცილებელია, სკოლამ მოამზადოს მედია განაცხადი.  სკოლას არჩეული უნდა ჰყავდეს ადამიანი, რომელიც მომზადებული განაცხადის შესაბამისად გაესაუბრება მედიის წარმომადგენლებს. არჩეული ადამიანი უნდა იცნობდეს სუიციდის გაშუქების სტანდარტს/სახელმძღვანელო წესებს[footnoteRef:1] და აცნობიერებდეს რისკებს არასწორად გაშუქების შემთხვევაში.   თუკი  სკოლას აქვს სოციალური მედიის ქსელები, მნიშვნელოვანია, ეს პლატფორმაც პრევენციაზე ორიენტირებული ინფორმაციის გასავრცელებლად იქნას გამოყენებული.  [1: სუიციდის გაშუქების სახელმძღვანელო წესები  
https://www.scribd.com/doc/314195351/%E1%83%A1%E1%83%A3%E1%83%98%E1%83%AA%E1%83%98%E1%83%93%E1%83%98%E1%83%A1-%E1%83%92%E1%83%90%E1%83%A8%E1%83%A3%E1%83%A5%E1%83%94%E1%83%91%E1%83%90-%E1%83%A1%E1%83%90%E1%83%AE%E1%83%94%E1%83%9A%E1%83%9B%E1%83%AB%E1%83%A6%E1%83%95%E1%83%90%E1%83%9C%E1%83%94%E1%83%9A%E1%83%9D-%E1%83%AC%E1%83%94%E1%83%A1%E1%83%94%E1%83%91%E1%83%98 
] 

· სკოლამ უნდა ურჩიოს მოსწავლეებს,  თავიდან აირიდონ  ინტერვიუები.  

3.7 ინფორმაცია მშობლებისთვის: 
„ძვირფასო მშობლებო,

XX კლასის მასწავლებლები და მოსწავლეები დამწუხრებულები არიან მათი მოსწავლის გარდაცვალების გამო. 
უკანასკნელ დღეებში სკოლას მოუწია მისი მოსწავლის უეცარი გარდაცვალების გაანალიზება.
სიკვდილის ტრაგიკული გარემოებები შოკისმომგვრელი აღმოჩნდა ჩვენთვის და რთულად მისაღები. ვიზიარებთ მეგობრებისა და ახლობლების მწუხარებას.
ჩვენ ყველანი ძალიან ვწუხვართ და ყველასთვის გასაგებია, რომ ჩვენთან ამჟამად ყველაფერი სხვაგვარადაა.
ჩვენ გვსურს აგრეთვე ჩვენი სკოლის მოსწავლეების დახმარება, ეს მოვლენა რომ გააანალიზონ.
სკოლაში გვყავს საკონტაქტო პირები, ვისაც თქვენი შვილისთვის დახმარება შეუძლია, რათა მან გაანალიზოს თანაკლასელის სიკვდილით გამოწვეული თავისი რეაქციები. 
სკოლაში ყველა მზად არის, ისაუბროს თქვენს შვილთან და უპასუხოს მის კითხვებს.
[bookmark: _GoBack]მნიშვნელოვანია, რომ თქვენც მხარში ედგეთ თქვენს შვილს, რომ შეეცადოთ, აღიაროთ მისი გრძნობები, მოუსმინოთ მას და გულწრფელად უპასუხოთ მის კითხვებს. 
ჩვენ ჩამოვაყალიბეთ კრიზისის მართვის ჯგუფი, რათა დავეხმაროთ სკოლას, XY-ის დანაკლისს გაუმკლავდეს. ჩვენ ყველა ღონეს ვიხმართ, რომ დავეხმაროთ თქვენს შვილს და ყველა მასწავლებელს.
თუ გექნებათ კითხვები ან მოისურვებთ დახმარებას, დაუკავშირდით სკოლის ხელმძღვანელობას შემდეგ ნომერზე ...
XY-ის დაკრძალვა ჩატარდება ეკლესიაში / სასაფლაოზე ... დღეს, ... საათზე. თქვენს შვილს შეუძლია მონაწილეობა მიიღოს დაკრძალვაში და თქვენ მიერ ხელმოწერილი თანხმობის შედეგად გათავისუფლდება გაკვეთილიდან. ჩვენ გირჩევთ, გაყვეთ თქვენ შვილს, თუ ამის შესაძლებლობა გექნებათ. 

პატივისცემით / მწუხარებით.
